
Inzko se sastao sa Ban Ki-
moonom

Visoki  predstavnik  Valentin  Inzko  sastao  se  sa  generalnim
sekretarom UN-a kako bi ga izvijestio o trenutnoj situaciji u
Bosni i Hercegovini. “Međunarodna zajednica ima dužnost da
pomogne snagama pozitivnih promjena u Bosni i Hercegovini da
iskoriste priliku koju im je nedavno pružila inicijativa EU
kako bi pokrenuli reformski proces u Bosni i Hercegovini”,
rekao  je  u  srijedu  visoki  predstavnik  Valentin  Inzko  u
razgovoru sa generalnim sekretarom UN-a Ban Ki-moonom u New
Yorku. „Vlade su formirane na državnom i entitetskom nivou i
nema vremena za gubljenje u realizaciji konkretnih rezultata
koji  će  stvoriti  nove  poslovne  prilike,  unaprijediti
funkcionalnost institucija i poboljšati vladavinu prava.“

Puno poštivanje Mirovnog sporazuma ne samo da ostaje i dalje
obaveza za sve organe vlasti u Bosni i Hercegovini, nego je i
garant stabilnosti koja je potrebna za provođenje zahtjevnog
plana reformi koji se nalazi pred Bosnom i Hercegovinom u
budućnosti.

